
Ka Tudaga-a y¢€ arba Létinea-a ye

Mugoi kélengi nduru didi-1 kobori ni ?

Erbesi , numo tihinetudi-i .



KIYE ARBA TUDAGAA-A

N koe kitabaa-a du .. kitab kiye arba Tudagaa-a ¢1
Yony nani ; arba ka nuaa Sihig



Médi ndogudii-i

Adaga Tudaa-aye HLAT yeé

Liko kannaharti suhura-a z{i di hos¢ina
muro koi di éwuri nuhoo-i sagahanu 2011
du ¢éne Tudaa médi Tudaa-a mugayinduda
guru Orkudun ga &abtundu ni Tudaga-d
karadi hi boso , liko taa Orkudun galigedi
nimooridudo gunt ¢fidi tumo 13 / 5/ 2011
du Tudaga-a karadi hi boso , yagaba-a du
gli di douro Tudaga-a arbidi yé karadi yé

Mugoi kélengi nduru didi-i tamndudo ni ?

Erbesi , numo tihinetudi-

Arais Yibedii-i hiktii congu ni tdmiyuo , taa Sigei enell bo-
Erzei Gelme mi sunnddi hoo ka Tudaga-a duna cenie yi-
beyuo , hoo to muro Hoo Libiyaa Adaga

I Tudagaa-a .
R Liko taa ha ¢onu nd hu ngirsi-i gunna
Bokur Guduyunnu mi Hoo Libiyaa Adaga Tudaa-a adaga yé¢ ka
Tudagaa-a y€ duna cenici , kubo turonnu
Cabu yibedidaa-a | ohuro &ubabu ¢&iidi Hoo-d hurgusu huni
Ardani Elif mi yusobo yugd 6wonni yogusici , kdwuro to di
Diré¢uwo Ali arraki yuna mundu yogus , kitaba tudagaa ni
yihid , kakad labbaraa ni yodur , meyelle ni

yodur .

Kimbuyutor-i ha NO yunu tunda hindirii gunna yuna ada
arbidi-i Hoo-a yogusad kannahartundu yee kan-

R . nahartundunnu ? yisturu landuroo kunuwo
Kisi arbidii Hoo Libiyaa Kk hartu ndiri 5 s lavi
Adaga Tudaa-3 : Orkudun , || Mannu kannahartu ndiri , aii pisci layinoo
Tolhun : ngo Hoo-a gubudi yé nli yé€ kéi di niSiSa
00218926658056 huna hanayini , ngo Hoo-a hurgusu huna ko
Cunaii gubudi Tudaga-a arbidinie kor du
mannu anna hanayindia mundu gunu , n
bini Libiya du Tudaga-a arbidinii ali ha-
nayinn6é yugd , Owonni anna Tudaga-a ar-
biyindia y¢ karayindia yé budi munjuo .

Taman-a
Yinea ¢t yé€ lali yé

Hoo Libiyaa Adaga Tudaa-a du Curui

Labbara Zala dia-a

Léjne ka Tudaga-a gubia kedii koba tendisi .I€ne a bui huna
ko1 hanadii goni Thu-a Bordo a Kandamai muro anna Tudaga-a
heriyi , a ngisi gudi ngiSa I€jne a budi duna Cendii turo , kitaba
yogusad turo , koi hanadii a du mundu ni yihid , Tudaga-a ni ada
ka Tudaga ni karayindi ngiliska Tudaa-3a karayindie yogus .
ni karayindi kimbuyutor ni os-

Wozir adagaa-a Orkudun ziyara tigiri

Tumo 16 12 wozir adagaa-i Orkudun

_ ziyara tigirini ni mekteb adagaa Orkudun gu

f» -4 heriyi , lako numi-i tigirii Mosko numi-i

fl duu  Orkudungu-d y€ mekteb adagaa
Orkudun gu-a bui-i y¢€ kabcuo .

Konole Hoda-a Abdurrahman su yazayi

Konjole Hoda-3 dalagaa Libiyaa-d Abdurrahman Selgem su abi
bui yibeyi ¢enu ni yazayi , hurgusu hund tuzua yiggal . 6wonni yaha-
tia du Abdurrahman Selgem dalagasa Libiyaa Kéfiole Hodaa-a &if ni
muro barayinu nogoii Nato gu-a Libiya yligurtu ni Délumma Gedehi

hi yodur .

Tumo kifari 6skoroo-a Mustafa Abduljalil
mosko numoi kowurodi-i ngoo-a bui-i hi mé-
de ¢uwudu ni tihumo guru tdhumnji , tthumo

tada turo hoo numii-i gginnehi-i yé hurgusu
huna astagalidi-i y€ , toi yingal du dugusa kanjinda du numa Libiyaa
dida-3 du anna mundu gunna muzahara ¢urukoo , soboli hundu mu-
zahara ¢urukud Mustafa ha kiinarii ¢oggu tlirrua borsu gunu , zaga
méde cuwutua dili gunnad yingal du , yahatia du ali Mustofa ha méde
cuwuda liko méde nduwudi-i tuzud aba huna ¢ kidekinu ni oskobu

usua yingal du .

Erbesi , numo tihinetudii

kennehertii-1 yo

Erbesi numo Orkudun du di
kile tidusu a ¢1 , muro nubui di
Orkudun goni-i nerke kor , yunu
muro yé Orkudun yé §i$a yogusii
Erbesi di tige hakumaa-'a yu-
gondu .

Erbesi di karta tuzoo &lku ,
Karga yé Sineniye yé Owuri-i yé
Erbesi numi-i yé , modursa-3 na
koi tiimmaa-
a na koi
pgullahaa-a
na gunna
Erbesi numi-
idu ciku .

Erbesi
numa gostu-

ZALADI 4

da-a turo , du ndi mannu yugo ,
tiri guturani-i ni Erbesi ndtuski-i
a tuzudo , numi-i du tira gala ni
yugondl , tiitb hund du logotora
ni yugondu .

Erbesi numa suhura-d duna
¢endad turo , muro Orkudun goni
-1 ¢etu niimooridu , anna huna
suhur-a du galigedi zotu ni numo
hunda  gali-
gedi Culotoo .
Erbesi tuda-a
numa hunda
¢udakaa turo ,
cer huna
W - = dikundu

~ layundu ,

Hoo Libiyaa Adaga Tudaa-a mekteb
adagaa Orkudun gu-a ¢etu néduwa
dlstur-a ha su yibiyuo

Hoo Libiyaa Adaga Tudaa-a
mekteb adagaa Orkudun gu-i
¢etu néduwa distur-a ha yé
hukum numii-i hi su y€ yibiyuo ,
néduwa a anna mundu tigiruo ,
anna tigirdad guru Wahali Saha
mi midir kubaga sibiluu Orkudun
gu-a yé Amina Himed midir
mekteb adagaa Orkudun gu-3 yé
Ali Yahya anna blrida numia-a
turo-a y€ ¢éne mundu yé€ tigiro ,
nédwa-a du yuna mundu cugur-
tako , yuna tada distur-a muro
ndi y€ yila huna yé liko yugurka
y€ zaga arbidinii y& , gunna Cu-
gurtako . anna nédwa-a tigirdad
Hoo-a ha budi horsondiyindu ni
hurgusu huna gagal¢indu ni Alla

gubia keyinno njogus cuo .
Liko nédwa-a tuzuad anna

mundu hu Zala di labbara
c¢uwud , anna tada guru . Amira
Himed , midir mekteb adagaa
Orkudun gu-i , muro yahadi :
Gubudi Hoo Libiyaa Adaga
Tudaa-a nédwa a yibeyina yingal
du horsondiniri ni  Owinne
Libiyaa-a2 gunna ha soélligo nuy-
00-2 yingal du barkaaniri ¢i .
owonni yahadia du hoo a hoo
gunna du gubuddo ko6i adagaa a
herinduroo du li anna-a ha wura
Cenii ¢i , 6wonni yahadi a ko
ndunai sogoi hi nédwaa mundu
yibedundudo njogus ¢i .

Al gudi labbara Zala di

¢uwudd Wahali Saha mi midir
kubaga sibil gu Orkudun gu-i
bui-1, muro yahadi : yunu dastu-
ra-2 yunu budi dunodo , tunda
n0 distur éski yibenduriyaa du
tiyiku , distur a galigedi arbindu-
ru ni su kalaka anna Libiyaa-a
gunna bosoo gali , 6wonni ka
tudaga-a ka arpga-a y€ ka amazig
na-a Cetu ka weétigaa koi di bosie
barandiri Ci .

Owonni Zala di anna labbara

cuwudad turo Ali Yahya anna
Orkudun ga biirida-i turo-a , taa
yahadi :
Distur-a maana huna yé kiye
huna yé daha makurie barandiri ,
owonni numa dimukuratiyaa-a
ha landuru ni ambadudundoo ga-
lici.

Tunda Libiya di hGi hund a
karaga-a du handuru tiyiku , nu-

ma ndurd bugi-i gunna gostudo
ni ail layi ¢enie yugé , Orkudun
niyili guddo hund numa-a coor-
kie togusoo ladunoo gali , muro
ngo ta tirkiyaa-a mannu midirie
daha hunno .

Kalaka-a n1 , distur-a kalaka
anna-a gunnaa-a su bosoo gali ,
Tuda-a ladi ni tani Tudo gunu
¢iidi ka tudaga-a ka weétigaa to-
gusudu ni Libiyana-a gunna
karayindii tiyedo , ka amazig na-
a mannu a muro koi .

Al terikh Libiyaa-a ha-
nayinie barayinno koo Tudaga-a
yé Amazig na-a yé hanayi , oro-
som turo Tuda-2 orosomnjindii
du felsefe dunodo ¢i , kilimma-a
Libiya a kée mundu a yibeyindia
gunna ha su ¢1, yunu a su karaa
yibedundu ni ho hunda ladunoo

Din nduru islemma

Suladd) \jxuvveuﬂam\uupmdu 6 ¢l adle ) e 0 e 8506 G2

gali .

eh@@hd\ey@uww\wwhd\ u\ " d\ﬁ &L\Ay‘jd»‘)dyw‘éﬂ\d}a‘)bm
me\&gms.\ah}\‘ \JA dLAdS\}‘ \AA&JJS}‘ \JA uaﬁﬁuﬁ‘fb}‘aﬁ)}o)ua}
mmp»uhwh\‘uw\wmuwu\dﬁmmmuu‘mmwm,
LB E P FCR

Hiroira mi-1 ( Alla muro hi ardiyi ) yahadia du , Kaaladudi-i ( Alla muro su
solliyinu ni lahayi ) yunu turo ¢i, ¢i : " ali yugobi-i hanandi ni , taa yahati : tunda
du all yugobi-i ali dithem ni yidant1 , anja ni yidannaa cuo , taa yahadi : kofioli
tand du ati yugobi-i ali yum ligamaa-a solli y€ 6zuli yé€ zaka yé€ yida ligi ni ,
owinni ati a hi ni kabulaa du ¢ubudo aii to hi ni sayinno , 6rozi ali a gu-a ni
¢ubudo , taa ¢ongu ni gala hunad Coopu ali a hi ¢endi to hi ¢éndi tisii gubudi
\Q{:indoo zunda hunda ¢oopu to huni ha ¢uzuku ni wini-i di ¢ulopi " /

Artikil

1

y

Hasan Bédei mi

Ka Tudaga-a ye Arba
Létinea-a yé

Uko Hoo Libiyaa Adaga
Tudaa-a ka Tudaga-a gubia
kedii du kakada Ilabbaraa yé
meyellea Tudagaa yé artikle
guda ko6i hunu f€esbok-a ha
yidad ha su yudahai togusa , arba
Tudagaa-a ha su ngurtai yugurk ,
anna yunu-a hanayidida yé ha-
nayindunnad yé gunna cugurtaki
togus , anna mundu gunna nigei
Tudaga-a arba Arangaa-a du ar-
bindurdaa ¢indi . tunda sagahanu
du gubudi Tudaga-a arba I€tinea-
a du gunnoo arba guda du haki
arbidunn6 kor du muhadara
Orkudun ga Hoo Libiyaa Adaga
Tudaa-a yibeyina du hos hitaar .
NG artikl kinnii a du yunu
yingal du Tudaga-a arba pila ko-
duro du gubudi du arbidindia ,
arba I€tinea-a du gunnoo guda du
arbiduni ndura hos torkiri ,
sobobo tada , ada mura :
Anna arba Tudagaa-a hu-

rostaar ¢indid gunna Tudaga-a
arba Arapgaa-a du arbindaar Cin-
di , tunda yunu to sObobo
munduu yiggal du didi to-
gusunnd koi di durtiri , s6bobo
tada du gunna du gubia ¢ii niSisa
nuzom hundu soduruu-a , nuzom
soduruu Tudagaa-a yé Arangaa-a
y€ budi SiSa . arba hunda sodurua
-a landuroo Aranga-a du diSee
borsu ¢liku , 6guzuu durusa , mu-
ra""ye" s"ye" " ye,
Oguzuu kora , mura " = " yé "

"yé " " yé . Tudaga-3 du ni arba
sodurua murdom sa ¢a ciku ,
hoo stlla tuzoo Sibtuda 6guzuu
¢ia , tada du Arapgga du cikua
oguzuu borsu , a yé 1 yé u yé ,
mura arba sodurua Arangaa kora-
a ye kal . arba sodurua Tudagaa
guda-a,a,e,&,1,1,0,0,0,0
gunna Tranga du yugondu , toi di
arba Arangaa-a du Tudaga-a ar-
biniri nuwo arba sodurua éske

koe arba adaa lidia yibeni , to ni
yunu haki togust . Ada arba
sodurua-a , arba yika-2 mannu
Arangaa-a yé Tudagaa-a yé
SiSa , arba yika Tudagaa Aranga
du yugondunnd mundu d¢iku
arbatada:¢,g,p,nj,f,nyé.

Médi-i1 hti huna , Tudaga-a
arba Araggaa du arbiniri nuwo ,
arba éske murdom sa tidusu ar-
ba Arapggaa n(la-2 ha su zinie
barayini , to koi togusoo arba
Arangaa du arbinumo yugo , ar-
ba éske maniduda ni laba-a du
munda-3 gunna arba éske di ar-
binumo , yunu anna arba
Tudagaa-a hurosturu ni Arangaa
du arbindaar ¢india a gunu .

Soboti  gudii  yiggal du
Tudaga-a arba Arangaa-a du ar-
bidunt  ndirii  tiknulojiaa-a
yingal du , arba éske yibenduru
ni arba Arangaa-a ha su yQturu-
wo mannu arba tada du haki gal-
igedi Tudaga-a du arbindura ,
kiimbuyutar-a na yuna guda-a na
du yugondunnaa yinggal du ,
owonni tunda Tuda-a haki ar-
ranguru ni su yaturd , ndusu
hunda yingal du .

Séboli néguzuu-i : hokti-i ,
Tuda-a zaga hanadirii koi di lar-
da yusu du numa hoo a hayindu
¢iku , Libiya du Zala yé Tezer
y€ du ¢iku , Niyer du ni Tige yé
Sahura-3 yé du ¢iku , Cad nu ni

ZALA DI 8

Ta yé Burku yé FEnedi yé
Kanum yé du ¢tku , 6wonni Tu-
da mundu Stiudan y€ Niyeria yé
a ¢lku , anna numa tadaa-a gun-
na Tudaga-a arba létinaa-a du
arbiyindi , tunda Tuda Libiyaa-a
arba Tudagaa-a hurosturu ni ar-
ba Arggaa-a du arbinduroo anna
tada Cetu hoktudundunné to-
gusi , Owonni ka-a zaga
hanandirii koi di hurgusu hunu
gunna du gubia ¢ii hokti-1 , hur-
gusu to haki yogusunndéo suru
yidani , Tudaga arba Arangaa
du arbididi-i haki hurgusu to yo-
gusu .

Arba Arangaa-a delea mundu
yida ¢iidi , arba I€tinea-a nala
mundu yida , arba Iétinea-a arba
dine-2 gunnaa , du ka mundu
gunna arbidindi , ka Uruba yalaa
-2 gunna y€ Afrika sahura-a du
dia-2 gunna yé du arbidindi ,
owonni kofiole mundu gunna
arba hunda ngo du arbiyindia
ythutu ni arba 1€tinea-a ¢oobo ,
kofiole tada guru Turkiya yé
Ohuna-i yé Ondunusiya yé |,
owonni konole guru ni nl éski
di arba hunda ythutu ni arba lét-
inea-a Coopiyaa du cloku ,
konole tada Kirda-a yé Amaziga
-2 yé , tada gunna du Yogoda-a
du mannu anna arba huna hituru
nani arba I€tinea-a yopaar ¢india
ctiku .

Numa numayinoo
mannu

Numa numayinoo mannu tiyiku -
Diugule libiya du durda tiyiku

Numa numayinoo mannu tunda
Sahara-a du diigule tunda

Numa numayinoo mannu mura

Yuha zunda hurgusa zunda mura
Numa numayinoo mannu tunda
Médi haturoo subrdad tunda

Numa numayinoo mannu médi ndura
Yirewo muwo gunna muro

Numa numayinoo mannu ngisa-a ndura
Yuzo kidi thmnjunad muro

Numa numayinoo mannu ngisa ndura
Yirewo muwo gunna muro

Numa numayinoo mannu

Oor-3a yunu ¢ena ¢oni

Gursu tohoo gubudi tiyiku-

Zibi tohoo kdomiye-a a tiyiku

Alla gunnoo gudi abusturt

Médi turonna kiyi turonna-

Dahu turonna

Numa numayinoo mannu

Tunda Tuda-a tiyiku




Nedi-i

( g€yire y€ Simasa y¢€ ngiidi- )

Owor gura

AiSa Mahamad

Wudu du njuwa

di abuzuu érde-a seda
Erde ¢arkai Seda
Carka iza hunda Seda
Wudu du njuwa
Gursu killunuu kalla-a Seda
kalla édia Seda
Wudu du njuwa
Dokurruu kiirmo yennenum
Wudu du njuwa
Kidde-a gahudnuii érde hoju-
mum
Wudu du njuwa
Gahaddi-i wuddo ¢aa tedu
Wudu du njuwa
Kidde-a wiini stiki suri di tedu
Wudu du njuwa
Wiroida-a wiine yobum
Wudu du njuwa
Kidde-a awida aliga yobum
Wudu du njuwa
Wiinida du wolinum

Wudu du wadum

Wudu du njuwa

Dine azab du njuwa

Kidde-a ahar wiini-i du njuwa
Wudu du njuwa

Kidde-a migiza wudu du ¢ikua
wudu du wadum

Wudu du njuwa

Taalab ¢uu tam , glidur yesku
tam

Wudu du njuwa

Kidde-a owor kidde wiini tam
Gudur yesku tam

Wudu du njuwa

Wiroida-a wolinum

Ko di kolonum

Wudu du njuwa

Wiroida wiine yobum

Awida aliga yobum

Wudu du njuwa




Ersi-1

Z€ineb Umor

Tuda-a daga ni
yahati érSe ni yaha-
ti , érSe-d Cunduo
yuna yirea gunnaa ,
yuna guru Oreze-a
na ¢ohure-a tirmesa
hunda ha yahatid |,
daga-a ni yuna yirea
too ni yirea gunna
¢lidi yire koi nani
tirmesa annaa-a ya-
hatia .

ZALA DI 12

Turki-1 y€ goyi-i
"gOyunnomma' yé

go 16ko turo Turki-i yé€  goyi-i

"goyunnomma" y€ torozaa ni Owonni mose
hayundu ¢Go, yum turo toha géyunnomma turki-i
tigiri landayi " tani togo doli nurd ylio yeri nuro
die tamma yull te , togo Osurda nura lidaa ha
yeri" ¢unu yuha , taa turki-i yoo ¢i .

Loko togo toha turki-i erea hund yé diie huna
y€ hokunu ni 16ko ¢appua , tigirt gdyunnomma ha
yuha: "Sigir1 die-2 yuuli yumma yong " Cunu
yuha, taa gdéyunnomma tigirii erea-a diie-a ha
Cappa, wecunnodi ted.

Loko tibi hunu azumma anna-a ginna ha ¢ena
turki-i hi cuwa, taa turki-i tigiri gdyunnomma ha
hiyi : "doli numa ylio yemma yini-i anna-a ginna
ha yemma tani hi tuwaduma ntigoi?". géyunnom-
ma yuha: "nuro yumma tuwaduma niigoi. "¢

Taa mura goku ni kabula cudoo, turki-i yuha:
"dugula-a dofli dugula nud ha mozu nji dahu €1 nu-
loburi."
goyunnomma yuha: "nonoga-a dofi nonoga nud
niSu nji dahu €1 nuloburi", taa mura neduo.
goyunnomma dugula huna kalloyini¢iidi turki-i
tigii kusu ¢ena kabci. turki-i nonoga-a huna yiSu
nakinic¢iidi goyunnomma dahu huna €1 culob.

Taa alli huna Sirikkunu soli direnuu-a du
tobur, direnu-a2 blr¢i kudur Oguro yuba yiGdoi
¢ido du tobur , Oguri-i kudur-a yugobu yuba du
culob , doba durdo doba tidusu 1yi-i ko-i hi ¢ika
yigasu kapgana hulaktuo , dina westu nili Cer,
O6zumuri-i buda huna budabudayunu yuzogo

hor¢i , karbabaido tigiri buda-a
turo ¢On , 6zumuri-i ghi karba-
baida-a ha su tup , korbabaido ta-
r1 hi su kokoktu , tari-i ndwudu ,
nowudunu ni ¢omur su toburie
comur-a ¢aa glduni durdo dom-
maa-a du so duyi , durdo domma
c¢omur-2 ha boki so yogur.

Taa goku ni médi-i buyunu ni
yara yerCuo , taa durdo domma
ha hiyuo:

nligoi Comur-a ha so korumma?

Durdodamma yuha: niigoi muro
gliduni nura du so duyini ?
Comur-3 ha hiyuo: niigoi giiduni
huna du so dunumma ? tari-i tani
hi su ndwuduni yugonnii .

Tari nligoi ? karbabaido li su ko-
koktunnti .

Karbabaido niigoi ? 6zumuri-i giii
su tuPunnt

Tumo turo Durdi-i woézire huna
O0guzuu-a ha lGyinu ni mura du nani hi
blho ¢enu ylssuru mia yidaa yé illaa
y€ Clsa hindu kiitu ¢i , 6wonni daha
nduu du yogusudu ni ali gurnanjindie
makuu ¢i, taa mura du nani bitho huna
conu konur-a ted .

Wozir gubuddi-i ni Drdi-i hi ler
yodurie kireyinu ni mia ¢lsa-a borsu
bttho huna htd¢i , Wozir nlnju-i ni
Durdi-i mia adaha widuro huna gunu
ni gala y€ zunda yé€ du layint ¢inu ni
duna cudaado di biho hund mia
hakuna gunna ¢tuny , Wozir ndguzuu-i
ni Durdi-i yuna biha-a ¢lkad layinu

Ozumuri-i nfigoi ? buda nura
budabudanuru yuzogo hornuroo
nligoi turo ¢o61 ?

niigoi buda nud budabudanua
yuzogo horrumma? dina westu
nili ¢ernudl.
Dine nlgoi ? doba durdoba tiidu-
suu yigasu kangana hulak-
tundunudi.
Doba nlgot ? Oguro kudur
yugobu yuba du ¢ulobunnudi.
Oguro nligoi ? direnu li kudur du
toburnudl.
Direnu nagoi ? alli Siriki soti du
toburnutl .
Alli nligoi ? gbéinnoti dahu €1
tuyulobnuil .

Goinoli nligoi ? ayumai Segi Sek
gileki-i moli gufioko-i yina ada
ygodu kohori ¢unu ni géonno huna
saa fiafiakkuna ohurci.

¢inu ni illa yé susa yé ohurre yidaa yé
btiho huna hadci .

Taa togo hund togusud Durdi-i
wozire-a yé blthoa hunda yé Cetu kiitu
¢i , liko yigiituad yerkida hund ha
yoopu nani koi afi haki tigirenno a
owure 6guzuu mura du nani hi bihi
huna ¢etu dagaindu ¢i . buda ni yendut
iji ni yenduu ¢i .

Taa Wozir gubuddi-i ni Owure
o0guzuu-a yuna clsa-a cubi yihid ,
Wozir nlinju-1 ni mia gala-a kireyi ¢ubi
wudugo du Owure O6guzuu-a yihid ,
Wozir néguzuu-i ni koi dwuri turo to-
gusii kora €gi ¢idu nos .

Yibedi-i

Mahmid Badawi

Terjemndi-1

Dagi1 lagarka kilididii-i

Jay

mure-a ¢etu tobur-a ha tuz .. hinetir tezkirea-
Oé gubugi-i .. burro-a tuzi-1 togusudo ni bi-i
budi wiinigi ni tébur-a durusu borsu kilikilidunu
ni mahata-a du yuga yuguruudo ..

Owonni kitar " dizel " gunna du sogodo Ka-
hira ( kairo ) tediyaa du ¢if muro .. anna tobur-a
ha su ¢ikua buga-a gunna kandama mosko haktii
kinnii mannu yidada ¢iidi su tusu Cuku .. saida
hunda waha yodurkie kined¢indu ¢lku .

Al mahata Sidi Yabur gu-a tezkira yugobii
kiinno zundu nani aggala wudu , anna gubugo
hund a tobur-a ha tusu ¢likua ha hugura cenie
Cudaa , .. kiye kiye di hurgusu-a yogusi , kinnii
¢iwo gunna ati hurgusdo turo ho du weci Ceni ,
owonni daha hund sobob hosudo yugonnodi
c¢ucull du keyini ni duna ¢udaado di zabtu hur-
gusu huna yogusi .. anna yunu mainjinie a
cudurtid gunna wecinda , waltadundu ni
waltadundt .. yuna a thrto budi cudurti .. dwonni
hikida .. 6wonni mura yé€kin du hanayindi .. waha
yodurkudo .. walta-a yé chllo-a yé suru
yidadunné kor du hanayindi .. yunu hurostinie
yugonno6 kor du hanayindi .. toi yingal du dikindu
boso .

Adimmi mannu mura koi di orro di duyi ¢iidi
maido .. kined¢inu ni kihi huna togus , hinetur-a
gubugi-1 all hurgusdi-i kulaa tus .. taman tezkiree-
a yodurie sokod huna heriyi .. kubo huna ni ba-
bar¢i , Owonni gliniguniyi , taa sama huna gulo-
guloyi .. yunu yogusii hanayinn6 togus .. adi yé
to di yé layini .. haki sdmole hunad sar€unnédi
tobur-a yusobu ted .

Taa 6muri tébur-a ha sogoi huna
ha ¢ii yunu togusa y€ hal huna yé
hanayi .. mbo yunu turo ¢inici
bazudo :

- Tezkire Masar kisii ..

- Taa tirmesu huna tudu .

Taa glirus yinea hoo yoduru ni
tezkire turo yugobi koi-i ¢
yugobu ni glrso gabcindad ali
hurgusdi-i lati ¢oobu ni tobur-a
du Curuk ..

Adimmi hi barayini mahata-a

du yuga haki .. tigiri tezkire-a
¢enu ni kubogo du yahadi :
- Yunu ndogusa hananaar .. tusob
nani tezkire a neri .. liko yagabi
numa 1ngiroo taman huna
kowuro daama zamu te €i ..

Taa Omuri-i hi lidudo du su
layi all turo a koi di gali
tuyogusi ¢inll .. amma caadiyinie
¢ini .. too ni yunu guru yogusu
tiyenu ni taman huna zogo donju
du Conie ¢ini .. €O ¢G a bos ¢lidi
loko galigedi sama huna ha
layina ati gali yogusu cCe ..

Tezkire-a amma lali Cop
owonni honohonoyi yahadi :

- Horsondi . ¢i ..

Liko mahata-a ko-1 di zodua ..
mbo amma koi hayi ¢ii hiyinno
yugonnaa yadu ..

Taa aSi nosudo du tigiri .

- Ciidi .. nuro koi-i .. kéi hanuil
njii tahadumo yugonnaa na , ¢i ..
- Kitar-a du .. tunda kulaa tiyiku ,

Sagahanu nlinju-i - ndogudi ( 2 ) Yeniweri 2013 n

Ci ..
Kulaa tiyiku .. 6wonni cCaa-
diyinie ¢unu ni ndosi-1 zabtu tigi-
r1 .. liyinu ni blri huna yesci ..
mbo gali ¢ini ¢iidi dmure guda-a
muro koi , nimigizi huna galigedi
astagallayi .. nji tezkire-a zabci
¢eni ni ? ¢1idi numo bui a du mu-
ro turonnu hunu nani yugobo nga
di tedi ? gidunno bu bos huna du
gurus ndi mannu yidant .. all ba
hunu ni yidana , at érdi
gurnayinie ni yudanu ..

Yunu yogusii hanayinn6 to-
gus .. to koi di ¢1idi kita-a mahata
-a du zodic¢i cudura yunu to gun-
na Cihined , yunu gunna sa Allaa-
a ha yusobu ¢enu ni su kod¢i .

kesksk

Kitar-a du zodi O6muri-i hi
gubugo huna a y€ ¢ucuu huna a
y€ layind hakunno yugé .. budi
zahuma .. anna-a ni mundu .. tie
du tertundu kitar-a du zoti .. to-
buzoo haniri ¢inu ni kiyekiye du
du zod .

Mbo zaga yahadd koo kulaa
¢iku .

Ciidi orokom kirsi huna ku-
laa adibi turo €1, taa abagadi yo-
gusu ni bos .. liko kitar-a ¢urua
layina 6muri dogu du kitar-a hii-
1 a bamma kulaa bozu ¢i ¢udur ..

Su layini borsu yida .. numa
yer¢inu ni ligi ¢ini .. muro oro-
kom kiirsi hunaa hanayinii yingal

. Clidi kitar-2 mahata demenhur
gu-2a kanjind mannu yercina ..

Mabhata tantaa-a tigirdd masa
tiku ¢end su layind fiaci .. kiyiki
masa-a ¢on .. wayinoo anna kitar
-2 ha ¢ikad pamal hunda yeidii
wayi .. Owonni adibi kulaa huna
¢ii budi kamal ..

Toi di tibi-i Con , anna kulaa
huna ¢ikua ha ba hunu too ni
omuri hunu koi di yugudosie
du .. ndubi hi bos ..

Ko huna arrakuna kor tiimnjinu
ni .. mosi hunda ha mundu du
azumnji ..

Liko tibi huna tdmuyinu ni
mahata Kahiraa-a nerkaayinda ..
ndi yogusu yagabi huna Duki a
Cii dogusu ko1 sokot bui yidaidi
tigiri tunos .

Kitar-a du €uruk .. skod huna
kubaa yida .. mahata Kahiraa-a
sara hunu yuganni-i kulaa ¢&i
gurnayini gurus girSa murta
hoo kubaa ce ..

Yahadia du ..
- A taksii-1, Ci ..

Taa yahadi :
- U-G .. &er numa yé koi hanuii
njii y€ gubudi tei , Ci ..

Taa kubogo du fasCinu ni ..
bos huna du lagarka yé galam yé
yihidu nu .. €irri hi ¢uruil n1 glnji
arbiyinie togusu ni lagarka-a kili-
yinu ni yahadi :

- Lagarka a hi su Cer tana yé koi
hanuru tlyii yé orokom t6luhun
tapda y€ gunna su cku ¢i ..
Taksi-1 hi su ¢inafl ni ali ¢uscinii
muro conu ¢e ..

Liko yagabi huna du zodua ..
omuri hund 6wonni yuga ¢i
hurgusdo hunda mbo garcini¢i lii
budi konnoyi .

" Suraya loko kayimma
hund sokod hund du yihidu ni
kinnii wobu ¢aud sokod hunu ku-
bii-i du lagarka Omuri-i cena
yodur mundu du kilidudo

n

yihiru ni layi .. layind ¢uu .. su
arba turo mannu yugé " .
Taa fias¢i , suura Omuri a érdii
blrigo hund ha buyini yagabi
kiile huna gunna timnji ..

-1
-1




Dulertut ammaa-a

Yahatia du : koi turo a anna guru bini cCiletu
yusopu sugoo , bini-i du diudi turo yé
direnu turo y€ dungu turo y¢ oki turo y€ du hiden-
do , taa afi tiri kanjini¢ido turo tuguruu sugoo biini
-1 du amma y¢€ direnu-a y€ dungu-a y¢€ oki-i yé du
hidendu ¢iku cudur , taa owor huna du yuso zogo
nurda gali kohaar nani aii a hi yuna érde ada du
torar ¢i . taa 0zi Conu ni blini-1 du keduguna
dupgu-a kulolo su kolodunu ni tuguruk , gudidi di
kedigund direnu-a su keledunu ni tuguruk , so
noguzui-i kediguna oki-i su kolodunu ni tuguruk ,
taa mura gunna gali yogusa horsondiyindu ni ya-
hati : ali a hi yuso blni-i du torut ¢uo , yunu am-
ma du horsondi kunu yugo ¢uo , 6wonni afi a anna
guda-a du horsondi kunu cuo , taa dungu-a yaha-
di : yagabi tand €1 numo cer huna newadurkhatu
¢indie turo nerkaa ¢ido turo ho su ¢i ¢1 , oki-T mi
yahadi : 6nuri turo du numo to nerkaa tiyi ¢i ,
direnu-a ni yahadi : tani mannu sara numo toi gu-
a du tlyi , tumo guru niri ni tudaha wiidurndunoo
lddundu , tigirdu ni gali kohuduii tendumma zam-
biri .

A1 tir1 kandidi-1 amma hoérsondi kunu ¢indu ya-
hatd mugayint , 6zi-1 keyinu ni diudi-i hi yodur ,
taa muro hi su sejed¢inu ni yahadi : tani gali to-
gusum ¢i , tumo guru numo newadirkhet niroo ya-
gabi tana hinu i, tani all dudi ni Cer tana yuson ,
haki gali tohumma zamirie nési , ¢i . taa dGudi-i
numo huna ted , al tiri kandidi-T ni tiri huna kan-
ji.

Taa Sigei ail tiri kandidi-1 numo to wiidurtu ,
taa tigirii dungu-a kabcinu ni su s@ijud¢inu ni sa
huna Gim cCe , taa muro lali samaha barayinu yaha-

di : dupga-a2 yunu yudadudo
yugo ciidi sobus tirii kora
dungu-a tedu ni mia yidia éske
tigii cenu ni ¢ubu .

Taa ati tir1 kandidi-1 yer¢i numi-i
ko huna tigirii oki-1 kab¢inu ni
su stijudCinu ni yahadi : tani ngo
gali togusummo , saa turo garru
tirii kora ¢1 , taa tedu mi durdi-i
domma ha ¢idu nib alia huna
¢oobu ni tigii Ce , lati Cooba ha-
nayinnodi . taa owor huna du ya-
hadi oOroze ada gali a kor
tuyogusuda diudi-i ndi yogusu
tiyeni , kubo bligiwo yunu
yudado yugonno6o mannu balia
¢ebu ni taman hundd guru conu
ni guru huna tiyeni , muro taman
hund hanayini , ¢i . taa diudii-i
tigirt , loko , tigirii galigedi
lahayinu ni yagabi-i du duyi ,
loko balia-a ¢udurd hanayi , mu-
ro ngo dobui durdii-i hi yibeyi
¢enno , : taa amma ha yahadi
garru tibi tededu klrturu neri ,
yuna yagabi-i du ¢ikua haki nert
¢l.

Taa yunu turo ¢ini Curuk ,
yunu baranirii hagaar , durdi-i hi
tigiri haduroo fursa tanu , yaari
tigirt ni durdi-i hi haduroo muro
gubigi-i a ngalli buri ¢1 , taa ya-
gabi durdii-i tigiri ni kedigunu ni
yahadi : ali dofi numa ¢idu ni
balia huna ¢ooba tar ¢i, taa durdi
-1 keyinu ni ylgurtu , balia-a

ZALA DI 18

i hi yahadi

yida cudura tirizi di yongu
ylsurru nani hugura yendu nani
numi-i gunna karundu nani 16n-
du ¢i.

Liko to koi yogusuda cudu
korro duyi yunu turo ¢ini : zoo
mbo yunu dupgu-a yé direnu-a
yé oki-i yé amma lertua Cindu
tuyahatua muganuroo a koi tudo-
gusu ¢ini , mundu du to ¢i , taa
direnu-a gibi huna du yuguruii
sugoo Cudura hanayi , taa zaga
yodurii barayi , taa tigiri durdi-i
mi-1 hi ¢ubu , sura kohodiri ¢in-
du nu ni tdwud¢indad suru yida-
nu , taa dudoti hunu yinni turo ho
tigiri ni zaga all a daha wortidi-i
gali yogusa ni yahad , 6wonni nu
zaga muro Sibtidii ni1 yahad , taa
owor zunjinu ni tigiri durdi-1 mi-
ali a digguii
kinolum du hugura yendumma
towudnjinndéo kanuu ¢i yahad ,
direnu-a muro ni danammi tigiri
all daha wortidi-1 hi yahadi : ai
yingal du ngo yuso aili a hi gali
kohut nunura muganumo yugo ,
¢inu ni O6hurri ldwuni hunaa suru
turo ¢enu ni yahadi : liko lidu ni
durdi-i1 mi-1 hi towunnu ¢indoo
Ohurri a iji huna ye kayini ¢i ,
nuro hi hinjindoo ni yire-a yahad
Alla yohoo kani €i .

Durdi-i mi abba huna ha ya-
hadi sodur turo yunu turo ¢ini
tubaz ¢i : nuro aii daha wortido

kiinolum du danaiduna towud-
njinii kord didi kanuu ¢i . taa
durdi-i ali daha wortidi-1 hi
liyunu ni odo huna ha towudnu
1, taa yahadi : towudti hananura
¢iidi 1j1 yidi a gu-a yendu ca Alla
yogusoo kayini €i . taa 1ji-1 Cenda
odi-1 kayi , kayind durdi-i budi

konnoyi , taa kusa hund hiyina
yahad , durdi-i muro hi hor-
sondiyinu ni kunjo bui ¢e , diudi
-1 hi 16ndu ¢inu ni 16yuo .mua
yahadu ni lertua togusu ni gali aii
yogsua ha zundu yogusa yingal
du.

Wur

Mallimiya-2a odo  yagabi
gubuddi-i karayinie turo ho hiyi :
mbu tani tithaha yé tihaha yé tiha-
ha yé neroo tihaha nda kora to-
hudi .. ¢1?

Odi yuhodie nadi :tuzoo ¢i !!

Mallimiya-a zab¢i hiyi muro
hanayunu odi-i dahu ¢ou ¢ini ,odi
-1 kinnii dahu méde Cuwuda ,
owonni aba huna Kinnie-a ha su
yogud .. hanayunu hiruti gudu ¢i
¢ini cidi hérui to noo gudi
hakunt : so a kuyo di yuha : tu-
700 Ci .

Mallimiya-2  bliru  huna
geyertu ¢iidi kandama yodurdo
yugo .. so a limma ha hiyi odi-i
muro limma ha ¢idaado kor du

Nasti-i
Nasata-a du fasti tosu-i liko miSena nud gubugo numa taatidi &lidi nubo
fiaszii ... kandama zago Itiko turo éski tomie di . Nasti-1 kayii njlisuu-a .

hanayini : lim y€ lim yé€ lim yé
neroo Lime nd( kora tohudi ...
¢1 . Odi-i yuha : limae dguzuu ..
Cl.

Mallimiya-2 kandama t(us
owonni tihaha-a su hiyi, odi-1
owonni tihaha tuzoo ¢i . Ta toha
Mallimiya-a blri odi-i su korro
duyi : nda $isa ¢i ?

Odi-1 sodur abustudo du yuhadi :
tthaha turo sokod nura du tarut ,
Ci.

Maana huna ( 16ko ali turo
médi hinuwo médi baranuma
gunnd njenoo yusu médi huna
mu null , kdi guru nuro dahu
maam¢é ¢ido togsi , galigedi S$ii
yunak dahu mai .

L)

O Waeliy | anains Gl Jal e anisi elld aa s bl lgii cladlal (5 yiledie || dabuiiy) caral

Sagahanu nlinju-1 - ndogudi ( 2 ) Yeniweri 2013 n

ZALADI 19



Wadai Bornoo-2 muro ati Tuda-a
yahati ali wadai ni Borno a ¢ido ni
yunu gunna muguno , daga yahadi ,
ko hund ha Tuda-a yuna mundu gun-
na yahati , Tuda-a daga-a hunda buga
-4 gunna Wadai Bornoo-a yahaddo
¢indu yahati . yunu Wadai Bornoo-a
yahada-a guru ada mura :

B Wadai Bornoo-i yahadi ail ajé
ndurd hurostaar ¢inoo su dodo numa
yunak nu ¢i

B Wadai Bornoo- ha yunu édi kasa
yidii ndi ¢inda i€ ¢i

Yunu édi huna yé€ aggur huna yé ko1
di €di huna bui-i ndi ¢inda yahadia du
gumar Ci

® Tinni-i onu ko di duyund yahadi :
yerru yerru tiyini yidi tuzu ¢idoo mi
ni ¢i , kullu kulludiyini yidi stmure
yidadoo mi ni ¢i , 1ji baraniri yidi
tena huna 1ji di ¢tkudoo mi ni ¢i .

B A{i koro koo masar tigiroo mannu
tuyundu yisi €1 .

Numa-2 y€ gone hunda yé

Lugua ammaa-a
all gudi hakunu

Omuri turo adibi hunu yé
odo hunu yé¢ yida ¢i ,bizida
yunu cCubudie yidadu , taa
yum nani sula 6guzuu yagabi
hunda koi-1 hi hakindi , mura
nani turo ¢uboo égi ¢uadu .
Abba yuha: odo a hi lobur
nani suli turo-a gorkuru bu-
dar, Ci.

Ayi-1 yuha : yoo , ¢i . taa ayi-
i odi-i hi bulu keleyunu ni
gabur turo di du ¢inak.

Togo tligohu toha yagabi-
1 ko-1 sula ¢G borsu cobo ,
oguzuu gunu taa abba yuhadi
sula hangurodo ni yugé odo
ndur tadurdo ni gunu , lukar
odo ndura ¢iiwo makar €i .

Taa tlrri gabur-a tigirda
odo hunda sula ¢ yida turo-a
ni ¢ubicl ,turo-a ni kulaa bo-
zu ¢1 taa odo hunda Congua
yuhado : lugua ammaa-a ali
gudi hakunu , Cuo .

Risiya hodi-i Mobsko Cad Nemine
Larda hoda Amirikaa-a Wasintun Niyer Nomoi
Kenada Utawa Mali Dakar
Furansa Béris Niyeria | Ab{ja

KAMUS MEDE MAANA MUDUDA

TUDAGAA-A

I< a tudaga-a du méde mundu maana mundu yudada ¢tku , mura
arbidi hunda ni turo karadi hunda ni turo ¢iidi maana hunda
SiSa , méde tada guru ada mura , maana hunda aragga du y€ tudaga

du y€ gunna arbiduda :

Cohuri

( 1 )C¢ohuri Orozi orrodo
ohorcinie , dagi du " cohuri yidi
hi bozoo mannu layi yercini "

-1 hi su tiri . 12
Cer ndeni

( 1 )odo éski tobusoo ¢er ndeni ,
( oskobu ) moli owgohi odo

b

( 2 )¢ohuri , kayi 6hurci eskenu-
su anna-a

a ha su tedie ni

kodcindu ériskiyindie ( oskobu )

haki , lamis ligiCii Cer Ceni .

( 2 )odo nuii gunné guru hu Cer
ndenu ndoni , ( oskobu ) kalli
oguro hund ha Cer cCe . (0

tani ongohi Tarabulus du cohuri

Tudaga yé dazaga
yé Cetu Sihig
Tudaga | Dazaga
Cénii | Kallii
Cer Suru
Domuri | Dehine
Ebeii Orkunu
Ei Hadai
Ga Gura
Gibi Kubbu
Hoti Tadi
Neé Orko
Omuri | Af
Ormo | Agur
Wuna | Na

Sagahanu nlinju-i - ndogudi ( 2 ) Yeniweri 2013 n

Daga ndura

Binni-i bo gunt , somma kusar gunu
Cad Cpadl 5 ¢ Y JBLS ul daall ) JLA) (ol

) (AL
Nidiri y€ neri y€ turo njihinedu
elbela 5 altila ¢ s ¥ il
Nabudur mozii , mozoo mozua kor yai
Slugla )38 g aiu Gauda 1)) ¢ palad Y el I
Gursu bidenu €11 yara Cuwatl
Al 5 Led (g2 Y 8 Lgod Jats ) el
Gali nuwo gananum
Gl aa COld 1))
Mi giredoo zumo giredo guna
il e 1 31 ol s

Kitaba tudagaa éske Méde tudagaa arbidi
hunda turonnu nani

owuro kanjina du Hoo Libiyaa
Adaga Tudaa-a kitaba kinnie

K karadi hunda SiSa-a

Oguzuu yihid , kitaba tada zGzuro Cer Adi Z bl
huna adaga ndura Tudaa-a ¢indii du Adi olai) s 8
¢uruko , zGzuro a Gibi 5 8a

et | Lol Owuri nani hi turo Gibi pad ¢ (ol ) S
. == 1 du Curui , su daga Hidi g

i yé adaga tu- Hidi plas
o dahakidi  kitaba Hidi d
tada ada mura : Numa P

turo-a Eli Elimai , gudi-i wura-a4 , Numa & paa
ndguzuu-i daga Tudaa kora . Numa ol
Tumo O

CH::;M WURA-A p Tumo £
o eeaa sona Tiri ) 5283
5 Tari BIVEN

Tari ol as

Yuzo ¢1 yuzoi yugoé , Durdo ¢i durdoi yugoé

Dagi a kiyi huna yahati , durdo turo €riskiyinie togusa koi huna afi
gudi ¢inali ni méde annaa-a layinie barayi , taa all turo k™oi tana tirii
kora $igi ¢ind ali gudi turo Cirri-1 hi €1 Yuzo €1 yuzoi yugo6 ,Durdo ¢1
durdoi yug6 , taa médi to daagi di ted .

Goni woida labbara SiSa

AVAS

&1 turo dahu-3 su kad¢indd cuCulli du layinu sugoo Onuri Curuici
cudur , taa lati hund ha yahaddo yugé , liko numi-i tigirda au turo
labbara ¢uwudu 6nuri ¢uruii yee uruunnu ¢inu sugoo mura turo-a ni
curuk ¢1 gudi--1 ni ¢uruudo ygo €1, taa amma goni turo woida labbara
SisSa Ci, taa médi to daagi di ted .

Mugoi kélengi nduru didi-i

kobori ni1 ?

Kélengi hunda ndulodii yingal du huraa-a ha yisi

I< owuro kanjina du al
yer¢ina gunna kélengi ndu-

ru didi-i hi su cCugurtai , ali
wecina gunna kélengi nduru didi
-1 kébori ni ali ¢udaua gunna du
zodi ¢ini , yunu to mugoi yee
mu ? médi a hi hund landuroo
anna yunu a yahatid gunna anna
Tuda-a ha cudakunnaa borsu ya-
hati , yunu yingal du yahadi Tuda
- kélengi a turcundu yidadua
yiggal du . mura gursa ada Sebe-
hee-a yé Tezer gu-a y€ gunna

sobob yogusuda gunna kélengi a
Tuda-a lali ndonii yingal du ,
liko Tuda-a lati haki congunnd
togusa yer¢indu mudu korro duy-
undu ni yuso hakumma li nani
Tuda-a ¢uwadu ¢onu tiyeo ¢undu
ni kélengi didi-i kobori ¢indi ,
kélengi didi-i soli dudi-i yunu
nliu guna , Libiya niimooridinii
gubudi 6wuri nuyusui-i du yogo-
da Sebehea guru yé Tezer ga
guru yé€ Bapgazi a Cabtundu ni
liwaa Cer hund liwaa sahuraa

¢indie du yogoda Tezer ga yé
Sebehea yé yabbada yé tuda yé
¢itkudo yibeyindu ni kélengi
didi-i gunna cetu turtirt Cuo ,
yunu to Tuda-a Ceto , OGwonni
mura ha boriyindu ni kélengi
mosko yerkidaa Murzug gu-a
ndootu ¢uo , tumo to di tédi gun-
na yogoda-a zaga kélepgi a
congii borsu tugandi , ¢iidi yunu

haki yogusududo yugo .
Tunda n0 yire-a landuroo
kélengi nduru didi-i kélenge

Libiyaa-2 gunna du orrodudi-i
muro , du anna g1 di ni zoti
yuna zunda ni yigiiti ¢iidi muro
gunna du orrodudo , yuna
kélenge guda-a du zotid zotu ,
kélengi Libiya yé Thinus y¢€ koida
-a ko1 gunna du orrodudo gunnaa
muro ¢iidi ai wecinicido yugé .
Hakuma  mugoi  kélenge
Libiyaa-a turinie barayinie koo
nigei suhura Tudaa kélengi didi-1
turcundu yidadad ha duna
c¢ennaa ? glrso dibidire koduro
y€ murta hoo y¢€ yihitu ni kélenge
Libiyaa-a orrondiri ¢indad ndoo ?

yinei turo mannu suhura Tudaa-a
c¢udurtudo yugo6 , ko di kélenge-a
turturie barandiri ¢indi , yunu
owor du yidadaa ni to gunu . aii
daha Conie cudawo daha coy ,
Tuda-a kélengi a guro hunda

hiyendu c¢ongua dikundu ati
yusopu ¢endu .
Kitibe §€hide mararam gu-a

dumozoi-i kélengi a ni pila ¢O
diki tur€unn6 , mura ha ati yinei
turo mannu ¢enno yugdé ¢iidi nu-
mo hunda yigga du Owonni
kélengi-i tur¢indu yiddado , nl
anna ngo keteiba dolummaa-a du
¢ikaa yerindu ni kélengi-1
kobori ¢indii yunu budi abagadi .




Mahumai Zai mi

Duistur-a yé konole mindia-a yé

owuro kanjind du dastur

1&jne hunu cunakiad chluki-
yaa du ¢ikud ha su budi anna-a
cugurtaki togus , yunu du
abagadi ¢ii Owinne Libiyaa-a bu-
ga-a gunna yunu a hi widur
yidadu , dGstur-a ha su yuna
¢ikua yé yuna su bosid yé he
widur yudadunnaa koi di , anga-
la 6winne a gu-a ha su galigedi
landuroo nila murta tuzoo kan-
jindad du distur yugonnad yingal
du anna-a dastur-a ha su hokorti
y€ ngurtai yé daha ndoni hunda
y€ bui gunno togus .

Yunu gudi-i ali distur-a g di
yibeyini€ii yuna ada ha istegal-
layini¢i , a haraga gunna du du-
nodo kantino y¢ laihaa yécudaka-
a ndihidii-i , anna guru ni yunu
to owora hundd du samala
siyesea y€ hlini nifakaa-a yé du
hiii-1 du gaburcindu yidadaa , nQ
yunu dunodo ni dwinne a anna
huna mundu hu leyinie turo ha-
duri , yunu to muro kofiole

mindida , konole mindida nuroo
konole ( Tuda-2 — Amaziga-a —
Yuburda-2 ) ha haduri .

Lanuwo kofiole mindie ada
anna guda-a du mura ddsturo-a
ha duna ¢endi , sobomma hosu ,
gosti kofiole ada ¢udurtoa konole
gudaa-a du muro bui , ta kanjina
anna-a yuna hunda mugayindia
mannu huros¢i , yuna ¢ borsu
duna ¢e , yuna tada :

1 — yili yogodaa-a yili gunna du
gali-1 ni Libiyana-a gunna yogo-
da , dwonni ali yogodo gunnaa
mogoda , aggala zunda ada dine-
a ha su ¢ubu ni islemma ha zaga
angala ada ha su tedie koi di
fessercini .

2 — yunu turo numa yogodaa-a
¢indii duna ndeni yé€ ali aranga
wecinii gunna ha yogodo ¢ini
yé , Libiyana-a gunna zaga ta
kanjind du afakara yogodaa-a yé
Saara blige-a y€ du zaga kuzo hi
tiyenda hanayindi , yuna tada ati
layinoo kofiole mindia laii yé€ yila

yogoda gunnad lati yé
naginni dunodo vyida ,
owonni mura ha yé numa
hunda y€ he gunna ha dele
du yigidesie barayini .

Yuna konole mindie-a
barayindid yuna Oguzuu
borsu , mura : adaga-a — ka-
a — kinduli-1 yé€ ndirize-a
y€ — yuna ada kunjaa gunti ,
mura kolokaa terikhua ni
numoia , ho numii-i muro
yibeyini , kolokaa ada ndu-
bi-1 yunu §0fini ni zundu ni
ta gibi-1 ¢etu teddo ndiri .

Méde Tudaga
Huza dclad
Dgdbi ndeni G
Turondi 2 g
Lollo ¢ gy
Wadan oAl
Luguran Ole Al
Terdeba datue
Solli 3ba
Sélligo RS
Cagam a e
Moori ndurd Ly
Alla nduwudi elea
Kara ¢ Gud
Kara A e
mbikidaa A A e
Kara koikoido d

il 5ia

Artikil

Owinne loia-a
njéni €ski guyundu

O skoba moori ndurd o6llugdia-a
turo tirmesa yé gina y€ 6lugoa-a
SiSa-a , konoli nani ka yé adaga yé
kofiole gudaa-a yé Sisa yida , yunu
konole guda-a y€ yiginnesi-i a muro ,
konole ada koloko ka hunda kowuro
cudakua yé€ luko cudakua wetii y¢ ada
hunda ha kara yogusudiée y¢ yidado ,
Sara eskenu-a yé€ kantno annaa-a yé
gunna koloko a yuhuki , toi di konole
loia-a koloko ka hunda distur-a ha
ndidudii yidado , koloko a nogoli
doula-a ha su ¢1.

Liko Tuda-a yé Amaziga-a y€ ka
hunda dGstur Libiyaa-a ha su cldutie
barayindii koloko hundu ni kantino
yunu a hi goda bosia yugondu , ka
ada ka Afrika madia gunna du giba-a
mura , wonni mura ka Libiyaa giba-
a mura , anna yunu kora wedcindia yé
dtstur-a ha su ndunai-i yé torowo
yidanua , distur-a ha ndunai-i " dastur-
ti-1 " muro nduhui kaa-a y€ ada-a ha
yagaba modursoa-a guru du kara ndo-
gusi y¢ , anna-a adaga koi di

Sagahanu nlinju-i - ndogudi ( 2 ) Yeniweri 2013 n




karayindie yiggal du , ka mundu
dGstur-a ha ndidudi-i kantin too
ni nogoli ndii mannu Ccetu
SiSayindu , muro oskobu numi-i
gubia kandudoi yé adaga anna
hunaa yé€e , numa mundu ka turo
du mundu dastur hunda ha ¢idu-
ta ¢iku , numa ada ni numa buia
-a guru , yogoda kofioli yogodaa-
a Cudaka-a guru barago dili a hi
c¢udaku go ¢endi , ho hunda tuyu-
wati ¢undu ni , arais Masar gu-a
mor¢ind  Yemal  Abdulnasir
Geddehi hi yahadi " n6osi-1 érdi
Sahyunoo-a lali gunt , ¢iidi
ndosi-1 kusara yogoda glinné nu-
ma yogodaa-a du ¢lkaa du ¢1 ¢i
", kusara géilaa ¢inid Owinne
loia-a , Klirda-a na Amaziga-a na
Tuda-3 na Niba-a na ha yahadi ,
galayinu ni  adaga hunda
yigidesudu nani ka hunda ni koe
numia du yenduu wecinda ¢i ,
owonni ada hunda ha ni yenduu
Cera yogodaa gunndo Cera guda

¢endu ¢i , na liko suhur Libiyaa-
a kennehertunu ni 6winne loia-a
kalaka ka hundaa yé adaga
hundda yé barayindi , ndi to-
gusoo mannu klnolumma yé
gosti-1 yé zabtundunné barayin-
di , anna guru nl kuba cii du ka-
laka ada Owinne-a lati Coopie
barayindi , médi-i tirt gudi
guyunu ni hizba " parta " hur-
gusda kiirdustan gu-a koi yibey-
indu ni numi-i pgullaha huna
bibiyindie barayindu ni meédi-i
médi dine-2 gunnaa togusie
barayindi , Libiyana-2 gunna
owinne ada ha gurnayindu ni ka-
laka ka hundaa yé adaga hundaa
yé Coopo gali , Owonni aii Cu-
wadu coobie barayinii blrigo
huna ha tusoo gali , Libiya guru
huna tlbustan too ni Amazigi-
stan todgusii gubudi , a muro an-
na yunu kofioli yogodaa-a duna
yendiri ¢indid barayindii a mu-
10 .

"

/" Lugua-a mannu fafiamndi ¢udaa

Yahatia du ngu enell du turki turo kéi gumara budi ¢ikudo turo
tigiri sugoo , owor huna du nigei kuzo durru yerduru yoburu buri-
mura Se a koi di munda zo muro tiSu ko tanda wanuroo lidu ni du
hidendi ¢i , taa ko hund wakunu ni yiSu ni gumara-'a tigirdu du
hidendii gar¢i , gumara-a kulaa huna hihikindii nook o hunad du
hidendu , taa yerci flafiamnjind gumara hakunu ni ¢ubu yusa , liko

Cubu yusud yahadi :
médi to dagi di ted .

lugua-a mannu fiaflamndi ¢idua durudi ni , taa

%

Hanadi-1 diri

Taba-a sobuwo kalak-a

du wozi
Kara éski turo yahadi ail taba
-a yusoboo kalak-a du woscini
¢1 , muro anna kadura hoo ho
cuci layinu sugoo du anna 68
nerke du taba-a yusopa c¢likaa
woscuo €1 .

Sin tir1 kitar owonuu

gunna du durusu yibeyi

Owuri kanjina du sin tiri kitar
owonuu gunna du durusu yibeyi ,
tiri to goni Sin gu-a Biyin yé Gu-
wanju y€ hokini , kitar-a nG kile
kadura 6guzuu saa turo-a ha su
tedi , ngo Biyin ga yer¢i Gu-
wanju tédie saa diyidom bozii nii
saa murdom borsu bozi .

Nasa 2020 misbar éski
meris keyiniyaa du ¢i

Idara

Ohurtii yé es-

kenuaa yeé

Amirikaa-a

NASA yahadia

du sagahanu
2020 du misbar éski koukob
( pilent ) meris ( merrikh ) key-
iniyaa du ¢i ¢i .

Yahatia du nt NASA misbara
¢ meris layindia yida , Kiryusti
yé Oportuyuniti yé , misbar ni
éski  yibeyini¢ii Owonni Cer
¢endudo yugo ciidi kiryusti muro
koi di yibeyindie koi di yahado .

Hanani n1 ?

Nimegi asi ammaa-a 2 mm
du kanjunné kor du hanani ni ?
nimegi asi kiimomaa-a ni 25
mm kor du hanini ni ?

Turkonu ammaa-a Curuwo

g zaci yercinii kord dugusa kodu-
"Sa8 ro bozie kor du hanani ni ?

Anna ilimnna guru nuzom yuzoi tundaa-a kulaa kéukob gudi bus-
amma muro koi kinjigi su ¢uruie hako .
N hu ngirsi-i ilimnna-a kéukobo 6guzuu yuzo kazmie kulaa es-

kenu-a lat hunu didi-1 kulaa hako .

Dgullaha kusar ammaa-a

L 51 )

Kara éski turo yahadla du idibuniktin-a ( hurumun gilukuz-a
kusaru-a du nozomnjinii ni imbi-i ¢ |
¢idii1 ) kinnii togusoo saratan bin-
kiriyas su njénie togusi ,
Idiblniktin-a ¢akti huna yé muka-
wama insulin anna nooS$i suguru-a
yidadad yé hoda , mura gunna sa-
\@n binkiriyasa-a yé torowada .

Idiz-a ( Sida-3)

Idiz-3 ( sida-d ) ¢indoo ki-
zenu béirus H 1 V ¢indii anna-a
ha ¢eni , muro kizenu Owonni
suru huna hakundudo yugé ,
Kusa idiza-a

Idiz aii hu gubudi ¢onoo kusa
ndé mannu to huna ha
hos¢indunnodi eneli bozi , anna
guru hu kusar wini duyuni
gunndéo , Amma ha liko 1idiz-a
¢onoo kuSa ada to huna ha
hosc¢indi . kuSa tada ada mura :

1 — ail idiz yidii y6i huna 10 %
du wo Cakuni .

2 — kusar wiini 6wuri di 6ro duy-
uni .

3 — bokti tuzunn6é owuri di Oro
bokuni .

4 — nulobu bui lob¢ini

6 — yuna guda kusar aii idiz yidii

hi hos¢india ada muro , stkti du-
nodo stkti yé dogusu togusoo

budi yeskidi yé mule-a hidi yé .
Ndi yogusu idiz-a tigiri

1 — kuzunu-a , anna idiz yudadaa
80 % gunna kuzunu hu tigirdo .

2 — guro du 1diz ¢ido aii tudosoo
idiz-a Comi .

3 — aji idiz yidii odo huna ha
ceni .

4 - Yuna ka Silla-a ébeli-a na
lazwara-a na ha su tigiri .
Torowaa ada ha borsu su tigiri ,
ali idiz yidii hi kubo yewo ni
njonu , dwonni koe nduwa ijia-a
turonnu koo ni njonu , ndége-a
na ati ¢endu .

Ndi kohuii idiz-a2 du nduwati

1 — kuzunu-3a y€ yuna zunda-a yé
du nduwati .

2 — guro ndudoi-i gubudi boli
yee boli gunnu lani .

3 — yuna ka Silla-a ali cCetu
istaamaltut .

